სამაგისტრო საგამოცდო ტესტები 
სისხლის სამართალში
1. შავ ზღვაზე, თურქეთის სანაპიროსთან მოცურავე გემის მგზავრების 

მიმართ, რომლებიც უკრაინის მოქალაქეები არიან, გემი კი საქართველოს ამოსაცნობი ნიშნით მოძრაობს, საბერძნეთის მოქალაქეებმა ჩაიდინეს დანაშაული.

რომელი სახელმწიფოს კანონით დაეკისრებათ საბერძნეთის მოქალაქეებს პასუხისმგებლობა?

ა)საბერძნეთის
ბ)თურქეთის
            გ) უკრაინის
დ)საქართველოს
2. რუსეთის სახელმწიფოს დიპლომატიურმა წარმომადგენელმა 

საქართველოს სახელმწიფოში, დანაშაული ჩაიდინა საქართველოს ტერიტორიაზე. 


როგორ გადაწყდება მისი სისხლისსამართლებრივი პასუხისმგებლობის საკითხი?

ა)რუსეთის კანონმდებლობით
ბ)საქართველოს კანონმდებლობით
გ) საერთაშორისო სამართლით გათვალისწინებული წესით
დ) “პეკინური წესების” ნორმების შესაბამისად
3. წინასწარი შეთანხმებით, ჯგუფის მიერ, არაერთგზის, ძალადობით, 

რომელიც არ არის სიცოცხლისა და ჯანმრთელობისათვის, ჩადენილია მოქალაქეთა ძარცვა.

სსკ-ის 178-ე მუხლის მე-2 ნაწილის სანქციით, დამნაშავებს ენიშნებათ თავისუფლების აღკვეთა 3-7 წლამდე.


რომელი კატეგორიის დანაშაულია ჩადენილი პირთა ჯგუფის მიერ? 

ა)მსუბუქი
ბ)მძიმე
გ) განსაკუთრებით მძიმე
დ) ნაკლებად მძიმე  

4. პირველი ინსტანციის სასამართლოს მოსამართლემ, განსასჯელი 

განაჩენით, ძირითად სასჯელთან ერთად, დაუნიშნა დამატებითი სასჯელი-გასახლება.

კანონიერად დანიშნა თუ არა მოსამართლემ სასჯელი?

ა)კანონიერად დანიშნა, რადგან ძირითად  სასჯელთან ერთად, გამოიყენება დამატებითი სასჯელიც. 

ბა)კანონიერად დანიშნა, რადგან სსკ-ის 40-ე მუხლის “დ” პუნქტით ითვალისწინებდა დამატებით სასჯელს-გასახლებას
გ)  მოსამართლემ კანონი დაარღვია-გასახლება სასჯელის სახეს არ   

    წარმოადგენდა
დ)  არა - გასახლება ძირითადი სასჯელია და არა დამატებით
5. უვადო თავისუფლების აღკვეთა არ დაენიშნება იმას, ვისაც დანაშაულის 

ჩადენამდე არ შესრულებია:

ა)თექვსმეტი წელი
ბ)თოთხმეტი წელი
      გ) თვრამეტი წელი
დ) ოცდახუთი წელი   

6. მეცნიერთა ჯგუფმა, მედიცინეს დარგში შექმნა ადამიანის მსგავსი არსება.

  არის თუ არა მათ მოღვაწეობაში დანაშაულის ნიშნები?

ა)დანაშაული არ არის, რადგან ეს არის მხოლოდ დიდი მიღწევა მეცნიერებაში
ა)დანაშაულია, რადგან კანონი “ჯანმრთელობის დაცვის შესახებ” კრძალავს ასეთ საქმიანობას
გ)დანაშაულია – გენეტიკური მანიპულაცია
დ)  დანაშაულია ადამიანის სიცოცხლისა და ჯანმრთელობის წინააღმდეგ  

7. სამედიცინო დაწესებულებაში, გვიან ღამით, სიცოცხლისათვის საშიშ მდგომარეობაში მყოფი ავადმყოფი მოიყვანეს. მორიგე ექიმმა მიღებაზე უარი განაცხადა იმ მიზნით, რომ ავადმყოფს არ ჰქონდა სავადმყოფოში დაწესებული გადასახდელი თანხა.

    როგორ დაკვალიფიცირდება  ექიმის ქცევა?

ა)მის ქცევაში დანაშაულის ნიშნები არ არის, რადგან ავადმყოფი ფულს არ იხდიდა
ბ)განსაცდელში მიტოვებაა
გ) სიცოცხლისათვის საშიშ მდგომარეობაში ჩაყენება
დ) ავადმყოფის განსაცდელში მიტოვება
8. მასობრივი არეულობა არის:

ა)ეკონომიკური დანაშაული
ბ)დანაშაული საზოგადოებრივი უშიშროებისა და წესრიგის წინააღმდეგ
გ) დანაშაული სახელმწიფოს წინააღმდეგ
დ) დანაშაული კაცობრიობის წინააღმდეგ
9. საწარმოს ადმინისტრაციამ, კვალიფიციურ სპეციალისტს უარი უთხრა სამუშაოდ მიღებაზე იმ მოტივით, რომ იეღოველთა სექტის წარმომადგენელი იყო.  

   რომელი დანაშაულია ჩადენილი?

ა)რელიგიური საქმიანობისთვის ხელის შეშლა
ბ)შრომის თავისუფლების ხელყოფა
გ) შრომის კანონმდებლობის დარღვევა 

დ) ადამიანთა თანასწორუფლებიანობის დარღვევა     

10. რა არის საბოტაჟი სსკ-ის მიხედვით?

ა)საქართველოს დაზუსტების მიზნით, სახელმწიფო, ან სხვა საწარმოს, დაწესებულების, ორგანიზაციის, ან სამსახურის ნორმალური ფუნქციონირებისთვის ხელის შეშლა
ბ)საქვეყნოდ მოწოდება საქართველოს სახელმწიფო ხელისუფლების დამხობისაკენ
გ) შეთქმულება საქართველოს კონსტიტუციური წყობილების ძალადობით შესაცვლელად
დ) სახელმწიფო საიდუმლოების განზრახ, ან გაუფრთხილებლობით გახმაურებით
11. 16-18 წლამდე არასრულწლოვანს განსაკუთრებით მძიმე დანაშაულისათვის შეიძლება დაინიშნეს თავისუფლების აკვეთა:

ა)10 წლამდე ვადით, რომელსაც სრულწლოვნებამდე ის მოიხდის აღმზრდელობით დაწესებულებაში
ბ)არაუმეტეს 10 წლის ვადით
გ) 10 წელზე მეტი ვადით, მაგრამ არაუმეტეს 15 წლისა
დ) 15 წელზე მეტი ვადით, რომელსაც სრულწლოვნებამდე ის მოიხდის აღმზრდელობით დაწესებულებაში
12. მშობიარობიდან 2 დღის შემდეგ უჭირდა რა ახალშობილის მოვლა-პატრონობა და ჩათვალა, რომ ისეთ პირობებში როგორშიც ისინი იმყოფებოდნენ, ბავშვი მაინც დაიღუპებოდა, დედამ მოკლა იგი. დააკვალიფიცირეთ დედის ქმედება:

ა)დედამ ჩაიდინა დედის მიერ ახალშობილის განზრახ მკვლელობა
ბ)დედამ ჩაიდინა განზრახ მკვლელობა 

გ) დედამ ჩაიდინა განზრახ მკვლელობა დამამძიმებელ გარემოებაში
დ) დედა მოქმედებდა ტრაგიკული კოლიზიის ვითარებაში, რაც გამორიცხავს მის ბრალეულობას
13. სვანეთის მაღალმთიან სოფელში მგზავრობისას ავტობუსმა განიცადა კატასტროფა, რის შედეგადაც ორი მგზავრი მძიმე მდგომარეობაში აღმოჩნდა და ორივეს ესაჭიროებოდა გადაუდებელი ქირურგიული ოპერაცია. კატასტროფის ადგილას სოფელში მხოლოდ ერთი ქირურგი იმყოფებოდა. ექიმმა ოპერაცია ჩაუტარა მხოლოდ ერთ მგზავრს, რომელიც სიკვდილს გადაურჩა, ხოლო მეორე დაზარალებული პირველის ოპერაციის მსვლელობისას გარდაიცვალა, თუმცა დროული სამედიცინო ჩარევის შედეგად, მისი სიცოცხლე შენარჩუნებული იქნებოდა. დაეკისრება თუ არა ქირურგს პასუხისმგებლობა?

ა) დიახ, ქირურგის მიერ ჩადენილ იქნა სიცოცხლისათვის საშიშ მდგომარეობაში მყოფისათვის აუცილებელი და აშკარად გადაუდებელი დახმარების გაუწევლობა
ბ)დიახ, ქირურგს ევალებოდა დაზარალებულზე ზრუნვა და მიუხედავად აღნიშნულისა, განსაცდელში მიატოვა პაციენტი
გ) არა, ქირურგს არ დაეკისრება პასუხისმგებლობა, რადგან იგი იმყოფებოდა მოვალეობათა კოლიზიის მდგომარეობაში
დ) არა, ქირურგის ქმედებას არ გამოუწვევია დაზარალებულის სიცოცხლისათვის საშიშ მდგომარეობაში ჩაყენება, რაც გამორიცხავს მის ბრალეულობას სასიკვდილო შედეგისადმი
14. შურისძიების ნიადაგზე შარაძემ გადაწყვიტა დაქირავებულ მოდებაძეს მოაკვლევინოს ცხოვრებაძე. მოდებაძემ მოკლა ცხოვრებაძე, რის სანაცვლოდ მიიღო 10 000 აშშ დოლარი. დააკვალიფიცირეთ შარაძისა და მოდებაძის ქმედებები:

ა)შარაძემ ჩაიდინა განზრახ მკვლელობის წაქეზება, ხოლო მოდებაძემ ანგარებითი მკვლელობა
ბ)შარაძემ ჩაიდინა განზრახი მკვლელობის წაქეზება შეკვეთით, ხოლო მოდებაძემ განზრახი მკვლელობა ანგარებით
გ) შარაძემ ჩაიდინა ანგარებითი მკვლელობის წაქეზება, ხოლო მოდებაძემ შეკვეთით ჩადენილი განზრახი მკვლელობა
დ) შარაძემ ჩაიდინა შურისძიებით ჩადენილი განზრახი მკვლელობის წაქეზება, ხოლო მოდებაძემ შეკვეთით ჩადენილი განზრახი მკვლელობა
15. მოცემული ქმედებებიდან რომელია დეზერტირობა?

ა)წვევამდელის მიერ სამხედრო სამსახურში გაწვევისაგან თავის არიდება
ბ)სამხედრო მოსამსახურის მიერ უფროსის განკარგულების შესრულებაზე უარის თქმა
გ) სამხედრო ვალდებულების მიერ სასწავლო ან სამხედრო შეკრებისათვის თავის არიდება
დ) სამხედრო მოსამსახურის მიერ სამხედრო ნაწილის, ან სამსახურის სხვა ადგილის თვითნებურად დატოვება, სამხედრო სამსახურისათვის თავის არიდების მიძნით, ანდა ამავე მიზნით სამსახურში გამოუცხადებლობა
16. რესტორანში, სადაც  მრავალი ადამიანი იმყოფებოდა, სუფრასთან ნასვამ მდგომარეობაში მყოფმა ბირკაიამ უმიზეზოდ აუტეხა ჩხუბი გვერდით მჯდომ შოშიაშვილს, დანით მიაყენა ჯანმრთელობის ნაკლებად მძიმე დაზიანება და თავისი ქმედებით აშკარად დაარღვია საზოგადოებრივი წესრიგი და მიიქცია რესტორანში მყოფთა ყურადღება. როგორ შეაფასებთ ბირკაიას ქმედებას?

ა)ჩაიდინა ხულიგნობა
ბ)ჩაიდინა ჯანმრთელობის განზრახ ნაკლებად მძიმე დაზიანება
გ) დანაშაული არ ჩაუდენია
დ) ჩაიდინა ხულიგნობა იარაღად სხვა საგნის გამოყენებით და ჯანმრთელობის განზხრახ ნაკლებად მძიმე დაზიანება
17. გურგენიძემ, იმ მიზნით, რომ ვასაძე მიეცა სს პასუხისგებაში, დაიყოლია იგი დანაშაულის ჩასადენად. Gეგმის მიხედვით, რომლის შესახებაც გურგენიძემ წერილობით აცნობა პოლიციას, მათ გადაწყვიტეს ალიევის მძევლად ხელში ჩაგდება და მსხვერპლს ჩაუსაფრდნენ საცხოვრებელ სახლთან. ალიევი ძალადობის გამოყენებით ჩასვეს მანქანაში. სწორედ ამ დროს, გურგენიძის მიერ პოლიციისათვის მიცემული ცნობის შესაბამისად, ბოროტმოქმედებით დაკავებული იქნენ.


დააკვალიფიცირეთ გურგენიძისა და ვასაძის ქმედებები.

ა)გურგენიძე დაისჯება დანაშაულის პროვოკაციისათვის, ხოლო ვასაძე მძევლად ხელში ჩაგდების მცდელობისათვის
 ბ)გურგენიძე და ვასაძე დაისჯებიან მძევლად ხელში ჩაგდებისათვის
გ) გურგენიძე არ დაისჯება, ხოლო ვასაძე დაისჯება მძევლად ხელში ჩაგდებისათვის
დ) გურგენიძე და ვასაძე დაისჯებიან მძევლად ხელში ჩაგდების მცდელობისათვის
18. ქვემოთ ჩამოთვლილი რომელი გარემოება არ განეკუთვნება მართლწინააღმდეგობის გამომრიცხველ გარემოებას?

ა)აუცილებელი მოგერიება
ბ)მართლზომიერი რისკი
გ) დამნაშავის შეპყრობა
დ) ტრაგიკული კოლიზია
19. რომელი განეკუთვნება ერთიან დანაშაულის სახეს?

ა)დენადი დანაშაული
ბ)არაერთგზისი დანაშაული
გ) დანაშაულის ერთობლიობა
დ) დანაშაულის რეციდივი  

20. მოქალაქე ზარნაძემ შეწყვიტა ფეტვიაშვილის გაუპატიურების მცდელობა, როდესაც შეამჩნია, რომ დანაშაულის ჩადენის ადგილის ახლოს სამი კაცი მუშაობდა და მათ შეეძლოთ შეემჩნიათ ზარნაძის დანაშაული. როგორ უნდა დაკვალიფიცირდეს ზარნაძის ქმედება?

ა)გაუპატიურების მომზადება
ბ)ნებაყოფლობით ხელის აღება დანაშაულზე
გ) გაუპატიურების მცდელობა
დ) სხეულის დაზიანება
21. სოხაძემ შურისძიების ნიადაგზე მოკლა ნასარიძე, რის შემდეგაც სოხაძემ გამოაღო კარადა, სადაც შემთხვევით დიდი ოდენობით ფული იპოვა, რასაც იგი დაეუფლა. როგორ დაკვალიფიცირდება სოხაძის ქმედება?
ა) მკვლელობა და ქურდობა
 ბ) მკვლელობა და ძარცვა
 გ) ყაჩაღობა
 დ) მკვლელობა და ყაჩაღობა
22. პეტრიაშვილმა, პავლიაშვილს მიაყენა ჯანმრთელობის განზრახ მძიმე დაზიანება. დაზარალებული გარდაიცვალა, ექიმის მიერ დაშვებული უხეში სამედიცინო შეცდომის შედეგად.

როგორ დაკვალიფიცირდება პეტრიაშვილის ქმედება?
ა)ჯანმრთელობის განზრახ მძიმე დაზიანება, რამაც სიკვდილი გამოიწვია
ბ)ჯანმრთელობის განზრახ მძიმე დაზიანება
გ) გაუფრთხილებელი მკვლელობა
დ) განზრახ მკვლელობის მცდელობა
23. შსს მუშაკმა სოხაძემ, რომელიც იმყოფებოდა საკუთარ ბინაში, უყურადღებოდ დატოვა ტაბელური იარაღი. მისმა არასრულწლოვანმა ვაჟმა, დაუკითხავად აიღო და შემთხვევით გაუვარდა, რასაც მოჰყვა ოჯახის დიასახლისის სიკვდილი.
          როგორ დაკვალიფიცირდება სოხაძის მოქმედება?

ა)განზრახ მკვლელობა
ბ)განზრახ მკვლელობა, დამამძიმებელ გარემოებებში
გ) სიცოცხლის მოსპობა გაუფრთხილებლობით
დ) ცეცხლსასროლი იარაღის დაუდევრად შენახვა
24. სახლში დაბრუნებისას მათიაშვილმა, თავის მეუღლეს უცხო მამაკაცთან შეუსწრო. ნანახით აღშფოთებულმა და შეურაცხყოფილმა იქვე მოკლა მეუღლე.

დააკვალიფიცირეთ მათიაშვილის ქმედება?

ა)განზრახ მკვლელობა
ბ) განზრახ მკვლელობა, დამამძიმებელ გარემოებებში
გ)  განზრახ მკვლელობა, უეცარი ძლიერი სულიერი აღელვების მდგომარეობაში
დ) სიცოცხლის მოსპობა გაუფრთხილებლობით
25. ვის მიმართ შეიძლება იქნეს გამოყენებული შეწყალება?
ა)ეჭვმიტანილის
ბ)განსასჯელის
გ) ბრალდებულის
დ) მსჯავრდებულის
26. კუპატაძემ და ლეკიშვილმა, წინასწარი შეთანხმების საფუძველზე, გადაწყვიტეს გაექურდათ ერთ-ერთი საწარმოს საწყობი. ადგილზე მისვლისას ისინი თავს დაესხნენ დარაჯს. ცემისა და წამების შემდეგ იარაღის მუქარით აიძულეს გაეხსნა საწყობი. ბოროტმოქმედები დაეუფლნენ ქონებას და მიიმალნენ.

           დააკვალიფიცირეთ დამნაშავეების ქმედება.
ა)ყაჩაღობა
ბ)ქურდობა
გ) ძარცვა
დ) ბანდიტიზმი
27. ნაკლებად მძიმეა ისეთი განზრახი ან გაუფრთხილებლობითი დანაშაული, რომლის ჩადენისთვისაც სსკ-ით გათვალიწინებული მაქსიმალური სასჯელი არ აღემატება:
ა)2 წლით თავისუფლების აღკვეთას
ბ)5 წლით თავისუფლების აღკვეთას
გ) 7 წლით თავისუფლების აღკვეთას
დ) 10 წლით თავისუფლების აღკვეთას
28. საქართველოს იუსტიციის სამინისტრომ გამოსცა ამინისტიის აქტი, რომელიც გააუქმა პარლამენტმა
      სწორია თუ არა პარლამენტის მოქმედება?
ა)არ არის სწორი, რადგან ამნისტიას აცხადებს უზენაესი სასამართლო
ბ)არ არის სწორი, რადგან ამნისტიას აცხადებს იუსტიციის სამინისტრო 

გ) არ არის სწორი, რადგან ამნისტიას აცხადებს პრეზიდენტი
დ) სწორია, რადგან ამნისტიას აცხადებს პარლამენტი 
29. ყუბანეიშვილმა გადაწყვიტა გაექურდა ბინა. Gგზაში მას შეხვდა დიდი ხნის უნახავი მეგობარი, რომელმაც შესთავაზა, რომ მათი შეხვედრა აღენიშნათ და წასულიყვნენ რესტორანში. ყუბანეიშვილმა გადაიფიქრა ბინის გაქურდვა და დასთანხმდა მეგობარს რესტორანში წასვლაზე.

      როგორ დაკვალიფიცირდება ყუბანეიშვილის ქმედება?
ა)როგორც დანაშაულზე ნებაყოფლობითი ხელის აღება
ბ)როგორც დანაშაულის მომზადება
გ) როგორც დანაშაულის მცდელობა
დ) როგორც დაუმთავრებელი დანაშაული
30. ერთ-ერთი ფირმის მძღოლმა, რომელსაც ევალებოდა სიგარეტების დარიგება სარეალიზაციო ობიექტზე, აღნიშნული ტვირთიდან, რამოდენიმე კოლოფი სიგარეტი საკუთარი მიზნებისათვის გამოიყენა.

როგორ დაკვალიფიცირდება მძღოლის მოქმედება?
ა)როგორც თაღლითობა
ბ)როგორც ქურდობა
გ) როგორც სამსახურებრივი უფლებამოსილების გადამეტება
დ) როგორც მითვისება
31. გოგლიძე, რომელიც შეიარაღებული იყო დანით, მოკვლის მიზნით, თავს დაესხა სიჭინავას. სიჭინავამ მოასწრო თავდასხმაზე რეაგირება-ხელის კვრით უკუაგდო გოგლიძე, რომელიც წაიქცა და მიიღო თავის ქალის მძიმე დაზიანება, რის  შედეგადაც გარდაიცვალა. 
როგორ დაკვალიფიცირდება სიჭინავას მოქმედება?
ა) მკვლელობა გაუფრთხილებლობით
ბ) აუცილებელი მოგერიების ფარგლების გადამეტება
გ)განზრახ მკვლელობა
დ) აუცილებელი მოგერიება
32. დანელია იყო მძიმედ დაავადებული განუკურნებელი სენით, რის გამოც მას ჰქონდა გაუსაძლისი ტკივილები.მან სთხოვა თავის ნათესავ კვირკველიას, რომ გამოეძებნა რაიმე საშუალება ამ ტკივილებისაგან გასანთავისუფლებლად და დაჟინებით მოითხოვდა სიკვდილს, რაზედაც კვირკველია დასთანხმდა.

 დააკვალიფიცირეთ კვირკველიას ქმედება:
ა)განზრახ მკვლელობა
ბ)მკვლელობა მსხვერპლის თხოვნით
გ) უმწეო მდგომარეობაში მყოფის სიცოცხლის მოსპობა
დ)სიცოცხლის მოსპობა გაუფრთხილებლობით
33. დონდუამ, რომელმაც იცოდა, რომ დაავადებული იყო შიდსით და გათვითცნობიერებული ჰქონდა ამ დაავადების საშიშროება, მაინც დაამყარა სქესობრივი კავშირი მეგობარ გოგონასთან, რომელიც ამის გამო დაავადდა შიდსით.

დააკვალიფიცირეთ დონდუას მოქმედება
ა)შიდსის განზრახ შეყრის საფრთხის შექმნა
ბ)Gანსაკუთრებით საშიში ინფექციური დაავადების შეყრა
გ) განსაკუთრებით საშიში ვენერიული დაავადების შეყრა
დ) შიდსის განზრახ შეყრა
34. მეზობლის გაავებული ხარი თავს დაესხა ცინცაძეს და ცდილობს რქებზე წამოაგოს. ცინცაძემ მოკლა ხარი.

ცინცაძემ ჩაიდინა თუ არა დანაშაული?
ა)არა, იგი იყო უკიდურესი აუცილებლობის მდგომარეობაში
ბ)არა, იგი იყო აუცილებელი მოგერიების მდგომარეობაში
გ) დიახ, მან ჩაიდინა სხვისი ნივთის განზრახ დაზიანება
დ)დიახ, მან ჩაიდინა სხვისი ნივთის გაუფრთხილებლობით დაზიანება
35. ლობჟანიძეს სასამართლომ უკანონოდ მიუსაჯა თავისუფლების აღკვეთა. ლობჟანიძემ მოკლა დარაჯი ბარბაქაძე და გაიქცა საპყრობილედან.

არის თუ არა ლობჟანიძის ქმედებაში დანაშაულის ნიშნები?
ა)არა, ლობჟანიძე იყო აუცილებელი მოგერიების მდგომარეობაში
ბ)არა, ლობჟანიძე იყო უკიდურესი აუცილებლობის მდგომარეობაში
გ) ლობჟანიძემ ჩაიდინა მკვლელობა აუცილებელი მოგერიების ფარგლების გადაცილებით
დ) ლობჟანიძემ ჩაიდინა განზრახ მკვლელობა  
36. გორგოძემ აუცილებელი მოგერიების მდგომარეობაში მოკლა ცანავას შვილი, რის შემდეგ შეეცადა გაქცეულიყო. ძლიერ აღელვებულმა ცანავამ მაშინვე მოკლა გორგოძე. სასამართლომ ცანავა გაამართლა.

სწორია თუ არა სასამართლოს გადაწყვეტილება?

ა)დიახ. ცანავა მოქმედებდა აუცილებელი მოგერიების მდგომარეობაში
ბ)დიახ, ცანავამ ჩაიდინა მკვლელობა ძლიერი სულიერი აღელვების მდგომარეობაში
გ) არა, ცანავამ ჩაიდინა მკვლელობა დამნაშავის შეპყრობისათვის აუცილებელი ზომის გადაცილებით
დ) არა, ცანავამ ჩაიდინა გორგოძის მკვლელობა შურისძიების მოტივით
37. შეიარაღებული ხურცილავა თავს დაესხა ცაავას მოკვლის მიზნით. ცაავამ იგი კეტით მოიგერია და ჩააგდო უგონო მდგომარეობაში, რის შემდეგ კეტის ცემით მოკლა.
დასჯადია თუ არა ცაავას ქმედება?
ა)არ არის დასჯადი, ვინაიდან ცაავა მოქმედებდა აუცილებელი მოგერიების მდგომარეობაში
ბ)არ არის დასჯადი, ვინაიდან ცაავა მოქმედებდა უკიდურესი აუცილებლობის მდგომარეობაში
გ) ცაავამ ჩაიდინა ხურცილავას განზრახ მკვლელობა შურისძიებით
დ)ცაავამ ჩაიდინა მკვლელობა აუცილებელი მოგერიების ფარგლების გადაცილებით
38. 17 წლის ახალკაცს, ხულიგნური ქვენა გრძნობით მკვლელობისათვის სასამართლომ მიუსაჯა თავისუფლების აღკვეთა 15 წლის ვადით
     სწორია თუ არა სასამართლოს გადაწყვეტილება?
ა)არასწორია, ვინაიდან არასრულწლოვანს შეიძლება დაენიშნოს თავისუფლების აღკვეთა 10 წლამდე ვადით
ბ)სწორია, ვინაიდან  არასრულწლოვანს, განსაკუთრებით მძიმე დანაშაულისათვის შეიძლება მიესაჯოს თავისუფ ლების აღკვეთა 15 წლამდე ვადით
გ) სწორია, ვინაიდან არასრულწლოვანს, განსაკუთრებით მძიმე დანაშაულისათვის, შეიძლება მიესაჯოს თავისუფლების აღკვეთა 20 წლამდე ვადით.

დ) არასწორია, ვინაიდან არასრულწლოვნისათვისმისჯილი თავისუფლების აღკვეთის ვადა არ შეიძლება აღემატებოდეს 12 წელს.
39. ცირეკიძემ მკვლელობის  განზრახვით მელაძეს ესროლა ტყვია. მელაძე გადარჩა, თუმცა მიიღო ჯანმრთელობის მძიმე დაზიანება.

დააკვალიფიცირეთ ცირეკიძის მოქმედება:
ა)მკვლელობის მცდელობა
ბ)ჯანმრთელობის მძიმე დაზიანება
გ) გაუფრთხილებლობით ჯანმრთელობის დაზიანება
დ) მკვლელობის მცდელობა და  ჯანმრთელობის დაზიანება 
40. აბაშიძემ განიზრახა, შურისძიების ნიადაგზე მოეკლა შიხაშვილი.

მან დაინახა ქუჩაში ერთად მდგომი შიხაშვილი და პავლოვი. იმ მიზნით რომ ტყვიას სხვა არ დაეზიანებინა, მივიდა მათთან და ახლო მანძილიდან ესროლა შიხაშვილს. მიუხედავად ამისა, ორივე დაიღუპა.

  დააკვალიფიცირეთ აბაშიძის ქმედება
ა)ჩაიდინა ორი პირის მკვლელობა
ბ)ჩაიდინა შიხაშვილის განზრახ მკვლელობა და პავლოვის გაუფრთხილებლობით სიცოცხლის მოსპობა
გ) ჩაიდინა ორი პირის გაუფრთხილებლობით მკვლელობა
დ) ჩაიდინა ისეთი საშუალებით განზრახ მკვლელობა, რომელიც საფრთხეს უქმნის სხვათა სიცოცხლეს ან ჯანმრთელობას.  

41. გემის დაღუპვის შემდეგ პატარა ნავზე აღმოჩნდნენ ივანოვი და პეტროვი. ნავი ორივე მათგანის სიმძიმეს ვერ უძლებს და იძირება. ივანოვმა ნიჩაბი ჩაარტყა პეტროვს და გადააგდო ნავიდან, რითაც თავი გადაირჩინა.

კანონიერია თუ არა სასამართლოს განაჩენი?
ა) უკანონოა, ვინაიდან ივანოვმა ჩაიდინა პეტროვის განზრახ მკვლელობა.

ბ) უკანონოა, ვინაიდან ივანოვმა ჩაიდინა პეტროვის განზრახ
  მკვლელობა განსაკუთრებული სისასტიკით.

გ) კანონიერია, ვინაიდან ივანოვი იმყოფებოდა ტრაგიკული კოლიზიის მდგომარეობაში
დ) კანონიერია, ვინაიდან ივანოვი იმყოფებოდა უკიდურესი აუცილებლობის მდგომარეობაში.

42. ლეიტენანტმა გიგოშვილმა უბრძანა სერჟანტ ბაქანიძეს, მოეკლა ანტონოვი, რომლის მიმართ ჰქონდა შურისძიების გრძნობა. ბაქანიძემ შეასრულა ეს ბრძანება. სამხედრო გამომძიებელმა ბაქანიძის მიმართ შეწყვიტა სისხლისსამართლებრივი დევნა.

სწორია თუ არა გამომძიებლის გადაწყვეტილება?
ა)სწორია, ვინაიდან სამხედრო მომსახურე ვალდებულია, შეასრულოს მეთაურის ნებისმიერი ბრძანება.

ბ)სწორია, ვინაიდან ბაქანიძე იმყოფებოდა ტრაგიკული კოლიზიის მდგომარეობაში.

გ) არასწორია, ვინაიდან სამხედრო მომსახურეს არა აქვს უფლება შეასრულოს მეთაურის უკანონო ბრძანება.

დ) არასწორია, ვინაიდან ბაქანიძეს შეეძლო მეთაურის ბრძანება გაესაჩივრებინა ზემდგომ მეთაურთან.

  43. ივანოვამ, რომელმაც ცურვა ცუდად იცოდა, ღრმად შეცურა ზღვაში, დაიღალა და საშველად მოუხმო ნაპირზე მოსეირნე თავის მეუღლეს- თოთიბაძეს, რომელიც კარგად ცურავდა. Eეს უკანასკნელი
არ შევიდა ზღვაში და არც არავის უხმო, ვინაიდან დაეზარა. Iვანოვა დაიღუპა.

   ჩაიდინა თუ არა თოთიბაძემ დანაშაული?
ა)თოთიბაძის ქმედება არ არის ბრალეული.

ბ)ჩაიდინა განსაცდელში მიტოვება.

გ) ჩაიდინა დაუხმარებლობა.

დ) თოთიბაძის ქმედება არ არის მართლსაწინააღმდეგო.

  44. ჭოღოშვილმა შეიტყო, რომ მისი შვილი, ვახტანგი, აპირებდა ტერორისტული აქტის ჩადენას. Mმან ამის შესახებ არ შეატყობინა ხელისუფლების ორგანოებს. სასამართლომ ჭოღოშვოლი დამნაშავედ სცნო.

   სწორია თუ არა სასამართლოს გადაწყვეტილება?
ა)არა, იგი უნდა განთავისუფლდეს პასუხისმგებლობისაგან, ვინაიდან ვახტანგი მისი შვილია.

ბ)დიახ, მან ჩაიდინა დანაშაულის შეუტყობინებლობა.

გ) დიახ, მან ჩაიდინა დანაშაულის დაფარვა.

დ) არა, მის ქმედებაში არ არის მართლწინააღმდეგობა.

45. გოგოძეს შეეძინა ბავშვი, რომელიც მოგუდა ერთი კვირის შემდეგ.

  დააკვალიფიცირეთ გოგოძის ქმედება?
ა)განზრახ მკვლელობა.

ბ)განზრახ მკვლელობა დამამძიმებელ გარემოებებში-დამნაშავისათვის წინასწარი შეცნობით მცირეწლოვნისა ან უმწეო მდგომარეობაში მყოფისა.

გ) დედის მიერ ახალშობილის განზრახ მკვლელობა.

დ) სიცოცხლის მოსპობა გაუფრთხილებლობით.

46. მარღანიას ავტობუსით მიჰყავს ბავშვი. დაღმართში ავტობუსს მუხრუჭი გაუფუჭდა და იჩეხება ხრამში. მარღანიამ ბავშვი ფანჯრიდან გადააგდო გადასარჩენად. ავტობუსი არ გადაიჩეხა, ხოლო ბავშვი დაიღუპა. სასამართლომ მარღანია გაამართლა.

  სწორია თუ არა სასამართლოს გადაწყვეტილება?
ა)დიახ, რადგან მარღანიას ქმედება არაბრალეულია.

ბ)დიახ, მარღანია მოქმედებდა აუცილებელი მოგერიების მდგომარეობაში
გ) დიახ, მარღანია მოქმედებდა უკიდურესი აუცილებლობის მდგომარეობაში.

დ) არა, მარღანიამ ჩაიდინა გაუფრთხილებლობით სიცოცხლის მოსპობა.

47. ასათიანი გადაძვრა ღვალაძის ბაღში-ვაშლის მოსაპარად. ღვალაძემ თოფიდან გასროლით მოკლა ასათიანი.

  დაისჯება თუ არა ღვალაძე?
ა) არა, იგი იმყოფებოდა აუცილებელი მოგერიების მდგომარეობაში
 ბ) დიახ, მან ჩაიდინა განზრახ მკვლელობა
 გ) დიახ, მან ჩაიდინა მკვლელობა აუცილებელი მოგერიების ფარგლების გადაცილებით.

დ) არა იგი იმყოფებოდა უკიდურესი აუცილებლობის მდგომარეობაში.

48. საქართველოს კუთვნილი გემი “შოთა რუსთაველი”, რომელიც დაცურავდა საქართველოს სახელმწიფო ალმით, ბულგარეთის საზღვაო პორტში შეჩერდა. Gგემზე ავიდა ბულგარეთის ორი მოქალაქე, რომელთაც ურთიერთშელაპარაკების ნიადაგზე ერთმანეთში ჩხუბი ატეხეს, რა დროსაც ერთმა მათგანმა მოკლა მეორე.

  გავრცელდება თუ არა საქართველოს კანონმდაბლობა აღნიშნული დანაშაულის მიმართ?   
ა)დიახ, რადგან მითითებული დანაშაული ჩადენილია საზღვაო ხომალდზე, რომელიც უფლებამოსილია ისარგებლოს საქართველოს სახელმწიფო ალმით
ბ)არა, რადგან დამნაშავე და მისი მსხვერპლი საქართველოს მოქალაქეები არ არიან
გ) დიახ, რადგან საქართველოს სსკ-ში მოცემულია უნივერსალურობის პრინციპი
დ)არა, რადგან “შოთა რუსთაველი” სამხედრო გემი არ არის.

49. ხომერიკმა ქურდობის ჩასადენად წააქეზა კვაჭაძე, ხოლო კვაჭაძემ ქურდობის ნაცვლად ჩაიდინა ყაჩაღობა. სასამართლომ ხომერიკი გაათავისუფლა პასუხისმგებლობისაგან, ხოლო კვაჭაძე დამნაშავედ სცნო ყაჩაღობაში.

   სწორია თუ არა სასამართლოს გადაწყვეტილება?
ა)დიახ, რადგან ადგილი ჰქონდა ამსრულებლის ექსტესს
ბ)არა, ორივე უნდა დაისაჯოს ყაჩაღობაში თანამონაწილეობისათვის
გ) დიახ, რადგან ადგილი არ ჰქონდა ყაჩაღობაზე წინასწარ შეთანხმებას
დ) არა, რადგან ადგილი აქვს რაოდენობრივ ექსტესს, რის გამოც
ხომერიკი უნდა დაისაჯოს ქურდობის წაქეზებისათვის, ხოლო კვაჭაძე როგორც ყაჩაღობის ამსრულებელი.

50. შეიარაღებულმა ბანდამ თავდასხმა მოაწყო თურქეთიდან საქართველოში მომავალ სავაჭრო გემზე, რის შედეგადაც მნიშვნელოვანი ზიანი მიადგა გემისა და ტვირთის მესაკუთრეს.

  იმოქმედებს თუ არა დანაშაულის კვალიფიკაციაზე მისი ჩადენის ადგილი?
ა)დიახ, ვინაიდან მოცემულ შემთხვევაში, დანაშაულის ჩადენის ადგილს, მისი კვალიფიკაციისათვის გადამწყვეტი მნიშვნელობა აქვს
ბ)არა, რადგან მხოლოდ დანაშაულით მიყენებულ ზიანს აქვს მნიშვნელობა
გ) იმოქმედებს, რადგან დანაშაული შეიარაღებული ბანდის მიერ იყო ჩადენილი
დ) არა, რადგან გემი, რომელზეც თავდასხმა მოხდა, სამხედრო ხომალდი არ იყო.

51. სანაძემ შესთავაზა ჩივაძეს ცურვის სწავლა, რისთვისაც ზღვაში შეიყვანა. ცურვის დროს სანაძემ გადაწყვიტა შური ეძია და ჩივაძე ზღვაში მიატოვა. Uუმწეო მდგომარეობაში მყოფი ჩივაძე მაშველებმა სიკვდილს გადაარჩინეს. სასამართლომ სანაძის ქმედება სიცოცხლისათვის საშიშ მდგომარეობაში ჩაყენებად დააკვალიფიცირა.

   სწორია თუ არა სასამართლოს გადაწყვეტილება?
ა)სწორია, რადგან სანაძემ შესთავაზა ჩივაძეს ზღვაში შესვლა
ბ)არა, რადგან ადგილი აქვს განსაცდელში მიტოვებას
გ) დიახ, ვინაიდან სანაძეს სურდა ჩივაძის სიკვდილი 

დ) არა, რადგან სანაძის ქმედება წარმოადგენს განზრახ მკვლელობის მცდელობას.

52. ტელევიზორების ქარხნის მუშამ გადაწყვიტა ქარხნის კუთვნილი ტელევიზორის გაყიდვა,რისთვისაც, მან, ერთი კვირის განმავლობაში, ყოველ დღე დაიწყო ტელევიზორის ნაწილების გამოტანა, რათა შემდეგ აეწყო და მისი რეალიზაცია მოეხდინა.

  რა სახის დანაშაულია ჩადენილი?
ა) არაერთგზისი დანაშაული
 ბ) განგრძობადი დანაშაული
 გ) დანაშაულთა ერთობლიობა
 დ) დენადი დანაშაული
53. თანამდებობის პირმა საკუთარ მდივანს სთხოვა ოფიციალურ დოკუმენტში ყალბი მონაცემები შეეტანა,რაც დაუყოვნებლივ შეასრულა მდივანმა.

 წარმოადგენს თუ არა თანამდებობის პირის ქმედება შუამლობით ამსრულებლობას?
ა)დიახ, ვინაიდან სამსახურებრივი სიყალბის ჩასადენად საჭიროა სპეციალური სუბიექტი,ხოლო მდივანი “იარაღად” არის გამოყენებული
ბ)არა, რადგან თანამდებობის პირი უნდა დაისაჯოს როგორც ამსრულებელი, ხოლო მდივანი, როგორც თანამონაწილე დამხმარის სახით
გ) დიახ, რადგან თანამდებობის პირმა ბოროტად გამოიყენა სამსახურებრივი მდგომარეობა
დ) არა, რადგან მდივანი არის ამსრულებელი, ხოლო თანამდებობის პირი წამქეზებელი.

54. მინდიაშვილმა ელენე სოსიაშვილს სთხოვა დახმარება მეზობლის გაუპატიურებაში. მიზნის მისაღწევად ელენემ მის მეზობელს ხელები დაუჭირა, ხოლო მინდიაშვილმა გააუპატიურა იგი.

  წარმოადგენს თუ არა ელენე სოსიაშვილის ქმედება შუალობით ამსრულებლობას?
ა)დიახ, რადგან ქალი არ შეიძლება იყოს გაუპატიურების ამსრულებელი
ბ)არა, რადგან ქალი შეიძლება იყოს მამაკაცთან ერთად გაუპატიურების თანაამსრულებელი,როცა ის უშუალოდ მონაწილეობს ამ დანაშაულის შემადგენლობის განხორციელებაში
გ) დიახ, რადგან ელენე სოსიაშვილი მინდიაშვილის დავალებით მოქმედებდა
დ) არა, რადგან ელენე სოსიაშვილის მოქმედებასა და გაუპატიურებას შორის არ არსებობს მიზეზობრივი კავშირი.

55. ასანიძე მეზობლის მოსაკლავად მის საძინებელში შეიპარა, მაგრამ იგი დანაშაულის ჩადენამდე ოჯახის წევრებმა შეიპყრეს. შასამართლომ ასანიძის ქმედება მკვლელობის მცდელობად დააკვალიფიცირა
  სწორია თუ არა სასამართლოს ასეთი გადაწყვეტილება?
ა) დიახ, რადგან დამნაშავემ ბოლომდე ვერ მიიყვანა დანაშაულებრივი განზრახვა
ბ)არა, რადგან იგი უნდა დაისაჯოს მკვლელობის მომზადებისათვის
გ) დიახ, რადგან დამნაშავემ ყველაფერი გააკეთა დანაშაულის ჩასადენად
დ) არა, რადგან დანაშაულის მცდელობისას მნიშვნელობა არა აქვს მიზეზობრივ კავშირს.

56. ჯავახიშვილი ყუბანეიშვილს აშკარად, რამოდენიმე მეზობლის თანდასწრებით, ტელეფონით სთხოვდა 1500 ლარს, რასაც თუ დანიშნულ დროს არ გადასცემდა, მას სასტიკად სცემდა.

    დამთავრებულია თუ არა დანაშაული?
ა)დიახ, დამნაშავემ განახორციელა მუქარა
ბ)არა, სახეზეა ძარცვის მომზადება
გ) დიახ, დამნაშავემ ჩაიდინა გამოძალვა
დ) დანაშაული არ არსებობს.

57. მოლოდინაშვილი უკან დაედევნა შესაპყრობად პირს, რომელმაც ყაჩაღური თავდასხმის შედეგად მოკლა ბინის მესაკუთრე. Bბოროტმოქმედმა თავის დაღწევის მიზნით დანა მოუღერა მოლოდინაშვილს, რომელმაც დაასწრო ყაჩაღს, მას თავში ხის ჯოხი ჩაარტყა და მოკლა.

   დასჯადია თუ არა მოლოდინაშვილის ქმედება?
ა)დიახ, რადგან მან გადააცილა დამნაშავის შეპყრობისათვის აუცილებელ ზომას
ბ)არა, რადგან თავდასხმის ინტენსიურობაში დაშვებული შეცდომა ბრალს გამორიცხავს
გ) დიახ, რადგან მან იცოდა და სურდა დამნაშავის მოკვლა
დ) არა, რადგან ქმედება ჩადენილია აუცილებელი მოგერიების მდგომარეობაში.

58. ჭინჭარაძემ სვანაძეს უკნიდან იარაღი დაუმიზნა და კატეგორიულად განუცხადა მოეკლა მის წინ მდგარი მეგობარი, რომელსაც მის ცოლთან ინტიმური კავშირი ჰქონდა, წინააღმდეგ შემთხვევაში იგი ორივეს მოკლავდა. სვანაძეს სხვა გამოსავალი არ ჰქონდა და მოკლა მისი მეგობარი, რადგან მუქარა რეალური იყო.

   დასჯადია თუ არა სვანაძის ქმედება?
ა)დიახ რადგან საკუთარი სიცოცხლის გადარჩენა სხვისი სიცოცხლის ხარჯზე დაუშვებელია
ბ)არა, რადგან ფსიქიკური იძულება გამორიცხავს ნებელობითი მოქმედების შესაძლებლობას
გ) დიახ, რადგან მას შეგნებული ჰქონდა ქმედების მართლწინააღმდეგობა
დ) არა, რადგან ტრაგიკული კოლიზია ბრალს გამორიცხავს.

59. ბერიკაშვილმა, თავისი 11 წლის ძმიშვილი საყვარელიძის ბინაში, გატეხილი ფანჯრიდან გადაუშვა საიდანაც მათ 2000 ლარად ღირებული ძვირფასეულობა გაიტაცეს.

  ჩაითვლება თუ არა ბერიკაშვილის ქმედება ქურდობად ბინაში შეღწევით?
ა)დიახ, რადგან ადგილი აქვს თანამონაწილეობას წინასწარი შეთანხმებით
ბ)არა, რადგან ბინაში შევიდა პასუხისმგებლობის ასაკს მიუღწეველი პირი
გ) დიახ, რადგან შუალობითი ამსრულებელი პასუხს აგებს იმ შედეგისათვის, რაც მისი განზრახვით იყო მოცული
დ) არა, რადგან წამქეზებლის ქმედებასა და ბინაში შეღწევას შორის არ არის მიზეზობრივი კავშირი.

60. ენუქიძე ცემით დაემუქრა ივანიძეს თუ იგი სახლის მშენებლობაზე არ დაეხმარებოდა. სასამართლომ ენუქიძის ქმედება დააკვალიფიცირა, როგორც მუქარა.

  სწორია თუ არა სასამართლოს გადაწყვეტილება?

ა) დიახ, რადგან ენუქიძე დაზარალებულს ცემით დაემუქრა
 ბ) არა, რადგან ენუქიძის ქმედება უნდა დაკვალიფიცირდეს, როგორც იძულება
 გ) დიახ, რადგან დაზარალებულს გაუჩნდა საფუძვლიანი შიში
 დ) არა, რადგან ქმედება უნდა დაკვალიფიცირდეს, როგორც შრომის თავისუფლების ხელყოფა.        

61. საქართველოს მოქალაქემ – პეტრიაშვილმა, გერმანიის ელჩს, კახეთში სტუმრობისას, სასმელში საწამლავი ჩაუყარა. საწამლავი მას ძლიერი და სწრაფადმოქმედი ეგონა, მაგრამ ელჩი გარდაიცვალა მოგვიანებით.

      ჩადენილია თუ არა დანაშაული საქართველოს ტერიტორიაზე?
ა)არა, რადგან შედეგი საფრანგეთის საელჩოს ტერიტორიაზე დადგა
ბ)დიახ, რადგან საწამლავი ჩაყრილია საქართველოს ტერიტორიაზე
გ) არა, რადგან ქმედება ჩადენილია გერმანიის მოქალაქის მიმართ
დ) დიახ, რადგან პეტრიაშვილი საქართველოს მოქალაქეა.
62. სულაძემ ისარგებლა რა ქვეყანაში შექმნილი მძიმე პოლიტიკური ვითარებით, შექმნა კარგად შეიარაღებული ათკაციანი მყარი ჯგუფი რამოდენიმე  დანაშაულის ჩასადენად. თუმცა, შემდეგ მას მართლმსაჯულების შეეშინდა რის გამოც, მან მეორე დღესვე დაშალა დაჯგუფება.

        დაისჯება თუ არა აღნიშნული ქმედებისათვის სულაძე?
ა)არა, რადგან მან ნებაყოფლობით ხელი აიღო დანაშაულის ჩადენაზე
ბ)დიახ, რადგან ქმედება დაკვალიფიცირდება, როგორც უკანონო შეიარაღებული ფორმირების შექმნა,ან ხელმძღვანელობა, ან მასში მონაწილეობა
გ) არა, რადგან განზრახვის გამომჟღავნება დასჯადი არაა
დ) დიახ, რადგან ქმედება დაკვალიფიცირდება, როგორც 

ბანდიტიზმი.

63.  შემნახველი სალაროს ერთ-ერთმა მოლარემ კლიენტს 1000 ლარის ნაცვლად 1500 ლარი გადასცა. კლიენტმა მოლარის შეცდომა შენიშნა, მაგრამ ამის შესახებ არ აცნობა.
     დასჯადია თუ არა კლიენტის აღნიშნული მოქმედება?
ა)არა, რადგან მოლარემ დაარღვია წინდახედულობის ნორმა
ბ)დიახ რადგან კლიენტის მიერ ჩადენილია თაღლითობა
გ) არა კლიენტს ბრალი არ მიუძღვის მოლარის შეცდომაში
დ) დიახ,რადგან კლიენტის მიერ ჩადენილია მითვისება.

64.დოლიძის შინამოსამსახურემ შეიტყო, რომ ღამის პირველ საათზე ერთ-ერთი მეზობელი დოლიძის ოჯახის გაქურდვას აპირებდა. შინამოსამსახურემ, მეზობლისათვის დანაშაულის ჩადენის გაადვილების მიზნით კარები ღია დატოვა. დამნაშავეს, ღია კარის გამო, სახლში შესვლა არ გაჭირვებია.

ჩადენილია თუ არა დანაშაული თანამონაწილეობით?
ა)არა, რადგან არ ყოფილა შეთანხმება ქურდსა და შინამოსამსახურეს შორის
ბ)დიახ,რადგან შინამოსამსახურის ქმედებამ ხელი შეუწყო დანაშაულის ჩადენაში
გ) არა, რადგან ამსრულებელს შეცნობილი არ ჰქონდა დახმარების ფაქტი
დ) დიახ, რადგან “ბინაში უკანონო შეღწევა” ქურდობის დამამძიმებელი გარემოებაა.

65.კიკნაძემ თავისი გაწვრთნილი ძაღლი ფანჯრიდან მეზობლის ბინაში შეუშვა, საიდანაც ძაღლმა ძვირფასი ღირებული ნივთი გამოუტანა თავის პატრონს.

ჩადენილია თუ არა ქურდობა დამამძიმებელ გარემოებაში?
ა)არა, რადგან კიკნაძე არ შესულა მეზობლის ბინაში
ბ)დიახ, რადგან ჩადენილია დანაშაული განსაკუთრებით საშიში საშუალებით
გ) არა, რადგან ძაღლი არ შეიძლება თანაამსრულებელი იყოს
დ)დიახ, რა დგან კიკნაძის მიერ ძაღლი გამოყენებული იყო სხვის ბინაში, პატრონის ნების საწინააღმდეგოდ უკანონო შეღწევის საშუალებად.

66.ბაქრაძემ გადაწყვიტა ტოროშელიძის იახტის აფეთქება. ასაფეთქებელი მოწყობილობის ფითილისათვის ცეცხლის მოკიდების შემდეგ, მას დაენანა ტოროშელიძის ქონება, გადაიფიქრა მისი აფეთქება. ფითილის ჩასაქრობად უკან მობრუნდა, მაგრამ ტექნიკური წუნის გამო ფითილი უკვე ჩამქრალი დახვდა.

      აქვს თუ არა ადგილი დანაშაულის ჩადენაზე ნაბაყოფლობით ხელის აღებას?
ა)არა, რადგან პირის აქტიური მოქმედებით არ შეჩერებულა აფეთქებაბ)დიახ,რადგან ბაქრაძეს შესაძლებლობა ჰქონდა ზეგავლენა მოეხდინა ვითარების მსვლელობაზე და ხელახლა აემოქმედებინა ასაფეთქებელი მოწყობილობა
გ) არა, რადგან ადგილი აქვს დანაშაულის მომზადებას
დ) დიახ, რადგან ბაქრაძემ დანაშაული შეწყვიტა კეთილშობილური მოტივით.

67. ექიმ-პედიატრმა, რომელსაც თეატრში მიეჩქარებოდა, უარი თქვა დახმარება აღმოეჩინა მძიმე ავადმყოფი ბავშვისათვის, რომელიც იმავე დღეს გარდაიცვალა. სასამართლომ მისი ქმედება დააკვალიფიცირა , როგორც განზრახ მკვლელობა.

      სწორია თუ არა სასამართლოს მოქმედება?
ა)სწორია რადგან ექიმი შეგნებულად უშვებდა ასეთი შედეგის დადგომას
ბ)სწორია,რადგან ექიმი გულგრილად ეკიდებოდა ასეთი შედეგის დადგომას
გ) არ არის სწორი, რადგან ადგილი აქვს დაუხმარებლობას
დ) არ არის სწორი, რადგან ადგილი აქვს ავადმყოფის განსაცდელში მიტოვებას.
68. დიდბარიამ, განაწყენებული იყო რა თავის ამხანაგზე, გადაწყვიტა მისი მოკვლა, რისთვისაც დაუმიზნა მას ცეცხლსასროლი იარაღი, მაგრამ სანამ ჩახმახს თითს გამოჰკრავდა, გადაიფიქრა და აღარ ესროლა.

აგებს თუ არა პასუხს დიდბარია?
ა)დიახ,რადგან ადგილი აქვს მკვლელობის მომზადებას
ბ)დიახ, რადგან ადგილი აქვს მკვლელობის მცდელობას
გ) არა, რადგან მან ნებაყოფლობით აიღო ხელი დანაშაულზე
დ) არა,რადგან ადგილი აქვს გაზრახვის გამომჟღავნებას
69. როზა ალიოხინა დეკემბრის სუსხიან და ქარიან ღამეს, თავისი სამი თვის ბავშვით, მიდიოდა სახლში, როდესაც იგი ადიოდა დათოვლილ და მოლიპუ აღმართზე, მას ფეხი დაუცდა და დაეცა ყინულზე, რის შედეგადაც მისმა ბავშვმა თავი დაარტყა გაყინულ მიწას და გარდაიცვალა.

     აგებს თუ არა პასუხს ალიოხინა და რისთვის?
   ა) არა იგი პასუხს არ აგებს, რადგან იგი არ ითვალისწინებდა და არც შეეძლო გაეთვალისწინებინა ასეთი მძიმე შედეგის დადგომა
     ბ) არა იგი პასუხს არ აგებს, რადგან ადგილი აქვს ქმედით მონანიებას
     გ) დიახ, იგი პასუხს აგებს გაუფრთხილებლობით სიცოცხლის მოსპობისაგან
     დ) დიახ, იგი პასუხს აგებს ჯანმრთელობის დაზიანებისათვის სასიკვდილო შედეგით.

70. ემზარ გოლუევს, არტურ ვახანოვს და საფარ სემანოვს, გარკვეული უსიამოვნების შედეგად, ერთმანეთში ჩხუბი მოუვიდათ. ჩხუბის დროს არტურ ვახანოვმა,არ შეეძლო რა თვითონ დაერტყა, სანადირო დანა გადასცა საფარ სემანოვს, რომელმაც დაარტყა იგი ემზარ გოლუევს. Eეს უკანასკნელი ადგილზე გარდაიცვალა.

     სასამართლომ ვახანოვის ქმედება დააკვალიფიცირა როგორც განზრახ მკვლელობის წაქეზება.
      სწორია თუ არა სასამართლო?

ა)არა, რადგან ვახანოვმა ხელი შეუწყო მკვლელობის ჩადენას
ბ)არა, რადგან ადგილი აქვს დანაშაულის პროვოკაციას
გ) დიახ რადგან ვახანოვმა უბიძგა დამნაშავეს მკვლელობის ჩადენისაკენ
დ) დიახ, რადგან მან დამნაშავე შეაცდინა და ჩაადენინა მკვლელობა.

71. კომერციულ ბანკ “ ალიონი”-ს ოფისში შეიჭრა ზურაბ მერაბოვი და ცეცხლსასროლი იარაღის მუქარით მოსთხოვა ბანკის მოლარეს სეიფის გაღება და იქ არსებული მთელი თანხის მისთვის გადაცემა. მოლარემ შეასრულა მისი მოთხოვნა.

     აგებს თუ არა პასუხს მოლარე?
ა)დიახ, რადგან მან გადაამეტა სამსახურებრივ უფლებამოსილებას
ბ)არა, რადგან იგი იმყოფებოდა აუცილებელი მოგერიების მდგომარეობაში
გ) არა, იგი იმყოფებოდა უკიდურესი აუცილებლობის მდგომარეობაში
დ) დიახ, რადგან მან ბოროტად გამოიყენა სამსახურებრივი უფლებამოსილება
72. სალაყაიამ, მალანიამ და ქურდაძემ, ამ უკანასკნელის მეთაურობით, საბანკო ორგანიზაციებზე თავდასხმის მიზნით, შექმნეს მყარი შეიარაღებული ჯგუფი და როდესაც მათ დააპირეს ერთ-ერთ საბანკო ორგანიზაციაზე თავდასხმა, ისინი დაკავებული და წარდგენილი იქნენ ქ. თბილისის პოლიციის სამმართველოში.

    დამთავრებულია თუ არა მათი დანააული?
ა)დიახ, მათ უკვე შექმნილი ჰქონდათ შეიარაღებული ჯგუფი
ბ)დიახ, მათ უკვე შექმნილი ჰქონდათ მყარი შეიარაღებული ჯგუფი
გ) არა, დანაშაული შეწყდა მომზადების სტადიაზე
დ) არა, დანაშაული შეწყდა მცდელობის სტადიაზე.

73. გვაზავა, გაქურდვის მიზნით, შევიდა თავისი მეზობლის სალაიას ბინაში. მაგრამ ბინა ცარიელი დახვდა, რადგან სალაიას წინა დღეს ბინა გაუყიდია და სხვა ბინაში გადასულიყო, რის თაობაზეც გვაზავამ არაფერი იცოდა.

     აგებს თუ არა გვაზავა პასუხს?
ა)დიახ მან განზრახ შექმნა ყველა პირობა ქურდობის ჩასადენად
ბ)დიახ., მისი განზრახი მოქმედება უშუალოდ იყო მიმართული ქურდობის ჩასადენად
გ) არა, ადგილი აქვს განზრახვის გამომჟღავნებას
დ) არა, მისი მოქმედებით ბინის მესაკუთრეს არავითარი ზიანი არ განუცდია
74. ამნისტიის აქტით შეიძლება:
ა)გაქარწყლდეს ნასამართლობა
ბ)მოიხსნას  ნასამართლობა
გ) გადაიდოს განაჩენის აღსრულება
დ) დამნაშავე გამართლდეს.

75.რას ნიშნავს სასამართლოს უპატივცემლობა?
ა)განსასჯელის შეურაცხყოფას
ბ)მოსამართლის შეურაცხყოფას
გ) სამართალწარმოების მონაწილის შეურაცხყოფას
დ) ადვოკატის შეურაცხყოფას
76.ყალბი ფულის დამზადების ბრალდებით მოდებაძის მიმართ წარმოებულ საქმეზე, ექსპერტმა კეთილაძემ გამომძიებელს გადასცა ყალბი დასკვნა, თუმცა შემდგომ სასამართლო სხდომაზე ექსპერტად დაკითხვისას, სასამართლოს განუცხადა ყალბი დასკვნის გაცემის შესახებ.

     დაისჯება თუ არა ექსპერტი?
ა)დიახ, ვინაიდან დასჯადია ექსპერტის მიერ ყალბი დასკვნის გაცემა
ბ)არა, ვინაიდან,  ექსპერტის მიერ ყალბი დასკვნის გაცემა
არ ისჯება
გ) დიახ, ვინაიდან ექსპერტის მოსყიდვა დასჯადია
დ) არა, ვინაიდან, პასუხისმგებლობისაგან თავისუფლდება ექსპერტი, თუ ის სასამართლო გადაწყვეტილების გამოტანამდე ნებაყოფლობით განაცხადებს ცრუ დასკვნის მიცემის თაობაზე.

77.გეგენავამ შურისძიების ნიადაგზე მოკლა თავისი უფროსი და, შემდგომ მოკლულს ყელიდან შეხსნა ძვირფასი ჯვარი.

     დააკვალიფიცირეთ გეგენავას ქმედება?
ა)გეგენავამ ჩაიდინა განზრახ მკვლელობა და ქურდობა
ბ)გეგენავამ ჩაიდინა მხოლოდ განზრახ მკვლელობა
გ) გეგენავამ ჩაიდინა ანგარებით მკვლელობა
დ) გეგენავამ ჩაიდინა განზრახ მკვლელობა და ძარცვა
78.გზაზე მიმავალმა არევაძემ დაინახა, რომ ახალგაზრდა ქალი მდინარეში იხრჩობოდა, მან რადგანაც ცურვა არ იცოდა და ახლომახლოც არავინ იყო, გზა გააგრძელა.

დაისჯება თუ არა არევაძე?
ა) არა, ვინაიდან მისი ქმედება არ არის მართლსაწინააღმდეგო
ბ) დიახ, არევაძე დაისჯება განსაცდელში მიტოვებისათვის
გ) დიახ, არევაძე დაისჯება დაუხმარებლობისათვის
დ) არა, ვინაიდან არევაძეს ქალი სიცოცხლისათვის საშიშ MMMMმდგომარეობაში თვითონ არ ჩაუყენებია.

79..გენძეხაძემ, სამი მეგობრის დახმარებით, მოიტაცა გეგეშიძე მასთან ქორწინების მიზნით.

დაისჯება თუ არა გენძეხაძე და მისი მეგობრები?
ა)არა, ვინაიდან, ქალის მოტაცება მასთან ქორწინების მიზნით არ ისჯება
ბ)დიახ, გენძეხაძე და მისი მეგობრები დაისჯებიან თავისუფლების უკანონო აღკვეთისათვის
გ)მხოლოდ გენძეხაძე დაისჯება
დ) დიახ, გენძეხაძე და მისი მეგობრები დაისჯებიან მძევლად ხელში ჩაგდებისათვის.

80. გეგეშიძემ, რომელიც ფირმის დირექტორი იყო, არეშიძეს მოსთხოვა მასთან სექსუალური კავშირის დამყარება, წინააღმდეგ შემთხვევაში მის ქმარს სამსახურიდან დაითხოვდა, რის შედეგადაც არეშიძემ მასთან ასეთი კავშირი დაამყარა.

   დააკვალიფიცირეთ გეგეშიძის ქმედება?
ა)სამსახურებრივი უფლებამოსილების გადამეტება
ბ)სამსახურებრივი უფლებამოსილების ბოროტად გამოყენება
გ)გაუპატიურება
დ) სქესობრივი კავშირის იძულება. 

81. სოფელ ვარციხეში მცხოვრებმა აფციაურმა ნახა, რომ მისი თანასოფლელის საცხოვრებელ სახლს ცეცხლი გაუჩნდა. მან ცეცხლმოკიდებული სახლიდან არ გამოიყვანა ლოგინად ჩავარდნილი ინვალიდი ქალი, რომელიც განსაცდელში იმყოფებოდა და შველას ითხოვდა. Mმას ჰქონდა ამ ქალის გადარჩენის რეალური შესაძლებლობა. ასევე იცოდა, რომ საკუთარი სიცოცხლისა და ჯანმრთელობისათვის საფრთხის შექმნის გარეშე, თავისი მოქმედებით შეეძლო გადაერჩინა იგი. უბედური შემთხვევის შედეგად ქალი დაიღუპა.

     როგორ შეაფასებთ აფციაურის მოქმედებას?
ა)როგორც უმოქმედობით ჩადენილი განზრახი ქმედება
ბ)როგორც დაუხმარებლობა
გ) როგორც განსაცდელში მიტოვება
დ) როგორც სიცოცხლისათვის საშიშ მდგომარეობაში ჩაყენება.

      82. 17 წლის ტიკვაძემ დისკოთეკაზე გაიცნო არასრულწლოვანი  

გოგონა სვანაძე და იმავე ღამეს მასთან დაამყარა ნებაყოფლობითი სქესობრივი კავშირი. Gგოგონა ამ დროს იყო 15 წლის, თუმცა ტიკვაძის წარმოდგენით იგი 16 წლის ასაკს მიღწეული იყო,რითაც დაუშვა შეცდომა, წინააღმდეგ შემთხვევაში იგი გოგონასთან სქესობრივ კავშირს არ დაამყარებდა.

    დასჯადია თუ არა ტიკვაძის მიერ ჩადენილი ქმედება?
    ა) დიახ, ვინაიდან სქესობრივი კავშირი 16 წლის ასაკს მიუღწევწლთან დასჯადია
    ბ) არა, იგი არ დაისჯება მხოლოდ იმიტომ, რომ მას წინასწარ შეცნობილი არ ჰქონდა, რომ სქესობრივ კავშირს ამყარებდა 16 წელს მიუღწევწლთან
     გ) არა, ვინაიდან იგი არ იყო სრულწლოვანი და ამასთან, მას წინასწარ შეცნობილი არ ჰქონდა, რომ სქესობრივ კავშირს დაამყარებდა 16 წელს მიუღწეველთან
     დ) არა, იგი არ დაისჯება მხოლოდ იმიტომ, რომ იგი არ იყო სრულწლოვანი.

83. ვის არ შეიძლება მიესაჯოს თავისუფლების აღკვეთა?
ა)ქალებს, აგრეთვე იმას, ვისაც დანაშაულის ჩადენამდე არ შესრულებია 18 წელი ანდა განაჩენის გამოტანის მომენტისათვის შეუსრულდა 60 წელი
ბ)ორსულ ქალებს, ასევე ქალებსა და მამაკაცებს, თუ დანაშაულის ჩადენამდე არ შესრულებიათ 18 წელი ან დანაშაულის ჩადენის დღისათვის შეუსრულდათ 60 წელი
გ) ვისაც დანაშაულის ჩადენამდე არ შესრულებია 18წელი ან ვისაც განაჩენის გამოტანის მომენტისათვის შეუსრულდა 60 წელი
დ) ვისაც დანაშაულის ჩადენამდე არ შესრულებია 18 წელი ან დანაშაულის ჩადენის მომენტისათვის შეუსრულდა 60 წელი.
84. თავისი ცხოვრებით და ქმრის საქციელით უკმაყოფილო ბიჭიაშვილი მეუღლეს ხშირად ემუქრებოდა თვითმკვლელობით. ქმარს ერთხელ დაუდევრობით თავისი სატაბელო იარაღი დარჩა მაგიდაზე. ცოლმა ისარგებლა სიტუაციით და ამ იარაღით თავი მოიკლა.

როგორ შეფასდება ქმრის ქმედება?
ა)მას არ ჩაუდენია დანაშაული
ბ)მან ჩაიდინა სიცოცხლის მოსპობა გაუფრთხილებლობით
გ) მან ჩაიდინა განზრახი მკვლელობა შუალობითი ამსრულებლობით
დ) მან ჩაიდინა ცეცხლსასროლი იარაღის დაუდევრად შენახვა, რამაც გამოიწვია ადამიანის სიცოცხლის მოსპობა
85. სამხედრო ნაწილის ზემდეგმა პარუნიანმა იარაღით, სიცოცხლის მოსპობის რეალური მუქარით აიძულა რიგითი სალაძე, რომ ერაძისათვის მიეყენებინა სხეულის მძიმე დაზიანება.

     როგორ შეაფასებთ პარუნიანისა და სალაძის ქმედებას?
 ა) სალაძე არ დაისჯება უკიდურესი აუცილებლობის გამო, ხოლო პარუნიანი დაისჯება, როგორც დანაშაულის შუალობითი ამსრულებელი 

ბ) სალაძე და პარუნიანი დაისჯებიან როგორც დანაშაულის თანაამსრულებლები
გ) სალაძე არ დაისჯება ბრალის არ არსებობის გამო, ხოლო პარუნიანი დაისჯება როგორც დანაშაულის შუალობითი ამსრულებელი 

დ) სალაძე დაისჯება, როგორც მკვლელობის ამსრულებელი, ხოლო პარუნიანი როგორც მკვლელობის წამქეზებელი
86. ღამის კლუბში ყოფნისას ჩალაძეს და მის მეუღლეს თავს დაესხა მთვრალ მდგომარეობაში მყოფი ახალგაზრდა. მართლსაწინაარმდეგო თავდასხმის მოგერიების დროს ჩალაძემ ზიანი მიაყენა რესტორნის ქონებას, თავდაცვის მიზნით გაანადგურა და დააზიანა ჭურჭელი, ავეჯი და სხვა მოწყობილობა.

        მართლსაწინააღმდეგობის გამომრიცხველი რომელი გარემოებით შეიძლება გამართლდეს ჩხუბის დროს სხვისი ქონების განადგურება და დაზიანება?
ა)აუცილებელი მოგერიებით
ბ)მართლზომიერი რისკით
გ) უკიდურესი აუცილებლობით
დ) ბრალის არარსებობით.

87.ლელაშვილმა მეზობლის ქალი ცემა და მიაყენა ჯანმრთელობის განზრახ მძიმე დაზიანება მოკვლის განზრახვით, მაგრამ სანამ სასიკვდილო შედეგი დადგებოდა, მასში გაიღვიძა სინანულის გრძნობამ და ყველა საშუალება იხმარა დაზარალებულის გადასარჩენად. ლელაშვილის დახმარებით დაზარალებული  გადარჩა.

      დაისჯება თუ არა ლელაშვილი?
ა)არა,იგი არ დაისჯება, ვინაიდან მან თავისი მოქმედებით ნებაყოფლობით ხელი აიღო დანაშაულზე
ბ)არა, იგი არ დაისჯება, ვინაიდან ადგილი აქვს ქმედით მონანიებას
გ) დიახ, იგი დაისჯება, ვინაიდან მან, მართალია, ნებაყოფლობით აიღო ხელი მკვლელობაზე, მაგრამ მის მიერ ჩადენილი ქმედება წარმოადგენს სხვა დანაშაულს ჯანმრთელობის განზრახ მძიმე დაზიანებას
დ) დიახ, იგი დაისჯება მკვლელობის მცდელობისათვის, ვინაიდან იგი მოქმედებდა მკვლელობის განზრახვით
88.სამხედრო ოფიცერმა სახვაძემ განიზრახა ხიდის აფეთქება. ამ მიზნით მან ხიდზე მოათავსა პატრუქიანი ნაღმი და ცეცხლი მოუკიდა. როცა იგი გამობრუნდა, უცებ სინანულმა შეიპყრო და კვლავ დაბრუნდა პატრუქის ჩასაქრობად. სანამ ის ნაღმთან მივიდოდა, მძლავრი წვიმა წამოვიდა და პატრუქი ჩააქრო, სახვაძე პასუხისგებაში იქნა მიცემული ხიდის აფეთქების მცდელობისათვის.
სწორია თუ არა სახვაძის ქმედების ასეთი სამართლებრივი შეფასება
ა)არა, ვინაიდან სახვაძემ ნებაყოფლობით აიღო ხელი დანაშაულის ჩადენაზე.

ბ)არა, ვინაიდან სახვაძემ გადაიფიქრა დანაშაულის ბოლომდე მიყვანა და ეცადა კიდეც ცეცხლის ჩაქრობას, რაც უნდა შეფასდეს ქმედითმონანიებად.

გ) დიახ, ვინაიდან სახვაძის  ქმედება არის მართლსაწინააღმდეგო.

დ) დიახ, ვინაიდან სახვაძემ ჩაიდინა განზრახი ქმედება, რომელიც თუმცა უშუალოდ მიმართული იყო დანაშაულის ჩასადენად, მაგრამ დანაშაული ბოლომდე არ იქნა მიყვანილი.

89.დედამ, რომელსაც ქორწინების შემდეგ შეეძინა ბავში, არ მისცა საზრდო ჩვილ ბავშვს სამი თვის ასაკში, რათა იგი შიმშილისგან მომკვდარიყო. ბავშვი მართლაც გარდაიცვალა,მაგრამ არა შიმშილისგან, არამედ ბავშვობიდან თანდაყოლილი დაავადებისაგან. ექსპერტიზამ დაადგინა, რომ დედის მიერ ბავშვისთვის საზრდოს არმიცემას დამდგარი შედეგი არ გამოუწვევია.

       რა დანაშაულის ჩადენისათვის დაისჯება დედა?
      ა) დედის მიერ ახალშობილის განზრახ მკვლელობა
       ბ) დამნაშავისათვის წინასწარი შეცნობით მცირეწლოვნის განზრახი მკვლელობის მცდელობისათვის
       გ) საშიშ მდგომარეობაში ჩაყენებისათვის
      დ) დამნაშავისათვის წინასწარი შეცნობით მცირეწლოვნის განზრახი მკვლელობისათვის.
90. პეტრიაშვილს ბინაში აქვს ნაქურდალი ქონება, რის შესახებაც გაიგო პავლიაშვილმა და მოკლა იგი ნაქურდალის გატაცების მიზნით.

        დააკვალიფიცირეთ პავლიაშვილის ქმედება?
ა)ანგარებით ჩადენილი განზრახ მკვლელობა
ბ)ქურდობის დაფარვა
გ) ქურდობაში თანამონაწილეობა
დ) განზრახი მკვლელობა.

91. თუთბერიძემ მოკლა დოლიძის ცოლი იმის გამო, რომ დოლიძემ შეატყობინა პოლიციას თუთბერიძის მიერ ჩადენილი ქურდობის შესახებ.

დააკვალიფიცირეთ თუთბერიძის ქმედება
ა)შურისძიებით ჩადენილი განზრახ მკვლელობა
ბ)ქურდობა და განზრახ მკვლელობა
გ) განზრახ მკვლელობა მსხვერპლის, ან მისი ახლო ნათესავის სამსახურებრივ საქმიანობასთან, ან საზოგადოებრივი მოვალეობის შესრულებასთან დაკავშირებით
დ) ქურდობა და განზრახ მკვლელობა, სხვა დანაშაულის დაფარვის მიზნით.
92. ვლასოვმა სახლიდან გაიტაცა პეტროვა იმ მოტივით,რომ იგი გამოეყენებინა პროსტიტუციის მიზნით და ამ გზით შემოსავალი მიეღო.

     დააკვალიფიცირეთ ვლასოვის ქმედება
ა)თავისუფლების უკანონო აღკვეთა
ბ)მძევლად ხელში ჩაგდება
გ) პროსტიტუციაში ჩაბმა
დ) ადამიანით ვაჭრობა და თავისუფლების უკანონო აღკვეთა
93. კალანდიამ იცოდა რა, რომ მოტაცებული იყო ბოგვერაძე, დარაჯად ედგა ამ უკანასკნელს.

     დააკვალიფიცირეთ კალანდიას ქმედება?
ა)თავისუფლების უკანონო აღკვეთის თანაამსრულებლობა
ბ)დახმარება თავისუფლების უკანონო აღკვეთაში
გ) დანაშაულის უკანონო დაფარვა
დ) დანაშაულის შეუტყობინებლობა.
94. კილაძემ ეჭვიანობის ნიადაგზე, თავისი ცოლი წაიყვანა უკაცრიელ ადგილზე და ხეზე მიაბა.

დააკვალიფიცირეთ კილაძის ქმედება?
ა) თავისუფლების უკანონო აღკვეთა და მკვლელობის მცდელობა
ბ) სიცოცხლისათვის საშიშ მდგომარეობაში ჩაყენება და მკვლელობის მცდელობა
გ) თავისუფლების უკანონო აღკვეთა და სიცოცხლისათვის საშიშ მდგომარეობაში ჩაყენება
დ) განსაცდელში მიტოვება და თავისუფლების უკანონო აღკვეთა.
95. პოლიციის სამძებრო განყოფილების უფროსმა უსაფუძვლოდ მიიყვანა ნოვიკოვი პოლიციაში, ასევე უსაფუძვლოდ შეუდგინა მას დაკავების ოქმი და მოათავსა წინასწარი დაკავების საკანში 48 საათით.

დააკვალიფიცირეთ პოლიციის ქმედება?
ა)თავისუფლების უკანონო აღკვეთა
ბ)სამსახურებრივი უფლებამოსილების გადამეტება
გ) სამსახურებრივი უფლებამოსილების ბოროტად გამოყენება
დ) განზრახ უკანონო დაკავება.
96. ბოროტმოქმედებმა განზრახი დანაშულის მსხვერპლს ნიჟარაძეს, მკვლელობის მიზნით, 2000 წლის 1 სექტემბერს დაალევინეს მოწამლული ღვინო. Mმეორე დღეს იგი, მისთვის სამედიცინო დახმარების აღმოსაჩენად მოთავსებულ იქნა საავადმყოფოში. ბოროტმოქმედთა ქმედების შედეგად ნიჟარაძე გარდაიცვალა იმავე წლის 10 საქტემბერს.

     განსაზღვრეთ დანაშაულის ჩადენის დრო
ა)2000 წლის 1 სექტემბერი, როცა ბოროტმოქმედებმა თავიანთი დანაშაულებრივი ნება ქმედებაში გამოავლინეს
ბ)2000 წლის 10 სექტემბერი, როცა დანაშაულებრივი შედეგი დადგა
გ) 2000 წლის 2 სექტემბერი, როცა მოწამლული პირი საავადმყოფოში მოათავსეს
დ) 2000 წლის 1 სექტემბერი, როცა ბოროტმოქმედებმა თავიანთი ნება გამოავლინეს, ასევე 2000 წლის 10 სექტემბერი, როცა დანაშაულის შედეგი დადგა.
97. 2000 წლის 1 ივნისამდე საქართველოს სსკ-ის შესაბამისად დაწესებული იყო პასუხისმგებლობა “ქალის მოტაცებისათვის” მასთან ქორწინების მიზნით. ახალი კოდექსი ასეთ სპეციალურ შემადგელობას არ შეიცავს.

დასჯადია თუ არა ქორწინების მიზნით ქალის მოტაცება ახალი სისხლის სამართლის კოდექსით?
ა)არა, ვინაიდან ახალი სისხლის სამართლის კოდექსით მოხდა ამ ქმედების დეკრიმინალიზაცია
ბ)დიახ, ასეთი ქმედება ახალი სსკ-ით ისჯება, როგორც “თავისუფლების უკანონო აღკვეთა”

გ) დიახ, ასეთი ქმედება ახალი სსკ-ით ისჯება, როგორც “მძევლად ხელში ჩაგდება”

დ) არა, ვინაიდან ახალი სსკ-ით მოხდა ამ ქმედების დეპენალიზაცია.
98. კობერიძემ ორსულობის მეცხრე თვეს კუტალიას მიაყენა ჯანმრთელობის დაზიანება, რითაც მან განზრახ სიცოცხლე მოუსპო ჩანასახს. რა მომენტი ითვლება ადამიანის სიცოცხლის დასაწყისად სისხლის სამართალში ე.ი. რა დროიდან არის ადამიანის სიცოცხლე სისხლისსამართლებრივი დაცვის ობიექტი?
ა)ბავშვის ჩასახვის მომენტიდან
ბ)ბავშვის ჩასახვიდან 3 თვის შემდეგ
გ) ბავშვის დაბადების პროცესის დამთავრების მომენტიდან
დ) დაბადების პროცესის დაწყების მომენტიდან.
99. რუსაძემ ჩაიცვა პოლიციის ფორმა, ისარგებლა ამით, შევიდა საწყობში და იქიდან, უკანონო ავტომატური იარაღის გამოყენებით, გაიტაცა 15000 ლარის ქონება.

      დააკვალიფიცირეთ რუსაძის ქმედება
ა)ყაჩაღობა
ბ)ყაჩაღობა საცავში შეღწევით
გ) ყაჩაღობა საცავში შეღწევით, დიდი ოდენობით
დ)  ყაჩაღობა საცავში შეღწევით, დიდი ოდენობით და ცაცხლსასროლი იარაღის მართლსაწინააღმდეგო ტარება.
100. უკლება ცეცხლსასროლი იარაღის მუქარით დაესხა ავტომობილს, გაიტაცა მგზავრების ბარგი, თავად მძღოლი მოათავსა საბარგულში და გაიქცა.

დააკვალიფიცირეთ უკლებას ქმედება
ა)ყაჩაღობა, ცეცხლსასროლი იარაღის    მართლსაწინააღმდეგო ტარება და თავისუფლების უკანონო აღკვეთა
ბ)ყაჩაღობა და თავისუფლების უკანონო აღკვეთა
გ) თავისუფლების უკანონო აღკვეთა და ცეცხლსასროლი იარაღის მართლსაწინააღმდეგო ტარება
დ) ყაჩაღობა და ცეცხლსასროლი იარაღის მართლსაწინააღმდეგო ტარება.

